VENDIM
Nr.30, daté 28.12.2006

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamugo Anétar i “ “
Fehmi Abdiu Anétar i “ “
Kristofor Peci Anétar i “ “
Kujtim Puto Anétar i “ “
Xhezair Zaganjori Anétar i “ “
Petrit Pllogi Anétar i “ “
Sokol Sadushi Anétar i “ “
Vjollca Mecaj Anétare e “ “

me sekretare Brunilda Bara, né datat 21.9.2006 dhe 1.11.2006, mori né shqyrtim né seancé
gjyqgésore me dyer té hapura ¢éshtjen nr.33 Akti gé i pérket:

KERKUES: Skénder Hasa, pérfagésuar nga avokat Fatmir Braka, me prokuré.

SUBJEKT | INTERESUAR: KESHILLI I MINISTRAVE | REPUBLIKES SE SHQIPERISE,
pérfagésuar nga Enkelejd Alibej, me autorizim.

OBJEKTI: Shfugizimi si i papajtueshém me Kushtetutén i vendimit nr.375, daté 14.6.2006 i
Késhillit t& Ministrave “Pér shkarkimin nga detyra e kryetarit té bashkisé sé Peqinit”.

BAZA LIGJORE: Neni 115 i Kushtetutés sé Republikés sé Shqipérisé.

Kérkuesi ka parashtruar kéto shkage pér shfugizimin e vendimit t& mésipérm té Késhillit té
Ministrave:

- Vendimi i Késhillit t& Ministrave nuk pérmban asnjé referim apo sgarim se ku konsistojné
shkeljet e rénda, té cilat sipas nenit 115 té Kushtetutés, jané shkak i vetém pér largimin e tij nga detyra.

- Nuk éshté njoftuar pér procedimin, pér té pasur mundésiné e realizimit t&¢ mbrojtjes népérmjet
paragitjes sé argumenteve e provave. Mosrespektimi i rregullave té njoftimit sipas Kodit té Procedurave
Administrative e bén procesin té parregullt sipas nenit 42/1 té Kushtetutés.

- Nuk ka asnjé shkelje té ligjit dhe ag mé pak shkelje té réndé qé té justifikojé marrjen e vendimit
té shkarkimit nga detyra e kryetarit té bashkiseé.

GJYKATA KUSHTETUESE,

pasi dégjoi relatorin e ¢éshtjes Kujtim Puto, pérfagésuesin e kérkuesit gé kérkoi shfugizimin e
vendimit té Késhillit t&¢ Ministrave dhe bisedoi ¢éshtjen né térési,

VEREN:

Késhilli i Ministrave i Republikés sé Shqgipérisé, me vendimin nr.375, daté 14. 6.2005 ka shkarkuar
nga detyra pér shkelje té rénda ligjore kryetarin e bashkisé sé Peqinit, kérkuesin Skénder Hasa. Sipas
pérfagésuesit té Késhillit té Ministrave, shkeljet e rénda ligjore jané evidentuar né relacionin e Ministrit té
Brendshém qé ka shogéruar propozimin pér shkarkimin e kérkuesit nga detyra.

Nga relacioni rezulton se Kontrolli i Larté i Shtetit, Agjencia e Prokurimit Publik, Ministria e
Brendshme dhe Aparati i Késhillit t¢ Ministrave kané ushtruar kontroll né veprimtariné ekonomiko-
financiare té bashkisé sé Peqinit pér periudhén 1.11.2004-31.12.2005 dhe kané konstatuar disa shkelje.
Kéto shkelje kané té béjné kryesisht me procedurat e tenderimit e sidomos né prokurimet pér ndértimin e
disa veprave me réndési publike té gytetit té Peqinit. Pér kéto objekte, bashkia Peqin dhe veté kérkuesi si
kryetar i saj, ka pranuar ofertat e firmés ku ai figuron si drejtues ligjor e administrator. Vec késaj, né
kontratat e lidhura pér kéto raste figuron si pérfagésuese e késaj firme bashkéshortja e kérkuesit.

Gjykata Kushtetuese, sipas nenit 115 pikat 2 e 3 té Kushtetutés, éshté organi i vetém gé shqyrton

ankesén e organit té geverisjes vendore kundér vendimit t& Késhillit t&¢ Ministrave pér shkarkimin ose
shpérndarjen e tij. Kété shqyrtim e bén si nga piképamja e faktit, ashtu dhe nga piképamja e interpretimit
dhe zbatimit té ligjit material e procedural. Prandaj, kjo Gjykaté, né ¢éshtjen né shqyrtim, duke respektuar
standardet e njé procesi té drejté ligjor, i krijoi kérkuesit mundésiné e mbrojtjes, népérmjet paragitjes sé
provave dhe argumenteve té veta pér rrethanat e faktit, por ai kémbénguli vetém né paragitjen e
argumenteve pér aspektin procedural.

Gjykata Kushtetuese, duke u bazuar né provat e paragitura né gjykim, arriti né pérfundimin se
veprimet e kérkuesit pér pranimin e ofertave dhe lidhjen e kontratave pérbéjné shkelje té rénda né kuptim té
nenit 115 té Kushtetutés, gé cenojné figurén e autoriteteve shtetérore. Ato vijné né kundérshtim me
pérmbajtjen e ligjit nr.7971, daté 26.7.1995 “Pér prokurimin publik” dhe me Kodin e Procedurave
Administrative, né nenin 37 pika 1 té té cilit i ndalohet shprehimisht punonjésit té organeve té administratés
té marré pjesé né njé proces vendimmarrés apo né lidhje kontrate ku administrata gé pérfagéson ka ose
dyshohet té keté njé interes personal, direkt apo indirekt, né céshtjen né fjalé ose kur kané interes
bashkéshortja ose té aférmit e tij.

Kérkuesi pretendoi se Késhilli i Ministrave gjaté procesit t€ vendimmarrjes nuk ka respektuar
kérkesat e Kodit té Procedurave Administrative pérsa i pérket inicimit té procedimit administrativ, pér
njoftimin e personit gé preket nga ky procedim dhe pér procedurat e marrjes sé kétij vendimi.

Nga gjykimi i ¢éshtjes rezultoi se kérkuesi Skénder Hasa ka gené i pranishém gjaté kontrolleve té
ushtruara nga organet e mésipérme té kontrollit dhe ka paraqitur edhe kundérshtimet e veta rreth shkeljeve
té pérmendura né to. Mbi bazén e kétyre shkeljeve, Ministri i Brendshém ka hartuar relacionin dhe
propozimin pérkatés pér shkarkimin e tij, por kérkuesi nuk éshté dégjuar nga Késhilli i Ministrave, si organ
i cili ka vendosur shkarkimin.

E drejta pér t'u dégjuar, si pjesé e sé drejtés sé mbrojtjes, garantohet edhe né procesin
administrativ pérpara ¢do organi, pavarésisht nga instanca dhe réndésia e tij. Kjo realizohet népérmjet
pjesémarrjes sé veté individit né proces dhe népérmijet parashtrimit té€ argumenteve prej tij, ose avokatit té
zgjedhur prej tij.

Megjithaté, sipas nenit 96/2 té Kodit té Procedurave Administrative, organi gé zhvillon procedurén
mund té mos i lejojé palét té shprehen kur kéto kané pasur rast t’i japin mendimet e tyre pér ¢éshtje qé kané
réndési pér marrjen e vendimit. Né rastin né shqyrtim masa e marré bazohet vetém né rezultatet e
kontrolleve té béra né bashki, pér té cilat kérkuesi ka paragitur argumentet e veta.

Pérsa i pérket pretendimit tjetér té kérkuesit se vendimi duhet shfugizuar edhe pér shkak se nuk
éshté argumentuar nga subjekti i interesuar ekzistenca e shkeljeve té rénda ligjore, Gjykata Kushtetuese
konstaton se nga pjesa hyrése e vendimit té Késhillit t&¢ Ministrave del se ai bazohet né relacionin dhe
propozimin e Ministrit t¢ Brendshém, ndérsa kéto té fundit bazohen né informacionet e méparshme té
organeve kontrolluese pér té cilat kérkuesi éshté véné né dijeni dhe ka paragitur argumentet e veta. Prandaj,
né kété rast, sipas nenit 109/1 té Kodit té Procedurave Administrative “mund té€ mjaftojé si arsyetim
pranimi i kétyre informacioneve nga ana e organit pérgjegjés pér marrjen e vendimit pérfundimtar”.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té€ neneve 72 e 77 té ligjit nr.8577,
daté 10.2.2000 “Pér organizimin dhe funksionimin e Gjykatés Kushtetuese té Republikés sé Shqipérisé”,
njézeéri,

VENDOSI:

Rrézimin e kérkesés.

Ky vendim éshté pérfundimtar, i formés sé preré dhe hyn né fugi ditén e botimit né Fletoren
Zyrtare.

